
૩


વેજે વેજળ કોટ શીરાબંધ ચણાવીયોં,

મલેમલની ચોટ સાવઝ વાળી સોંડાઉત.






[સોંડાજી સરવૈયાના પુત્ર વેજાજીએ ચૂનાબંધ વેજલ કોઠો ચણાવ્યો.
પાદશાહની સામે સાવઝ સરીખો વેજોજી મલ્લની માફક દાવપેચ ખેલે છે.]




કલબલ બીબડીયું કરે, પડ પડ મરે પઠાણ,

વેજો નાખે વાણ્ય સાવઝવાળી સોંડાઉત.






[જ્યાં વેજોજી સાવઝ સરખી ગર્જના કરે છે, ત્યાં તો ડરીને પઠાણો (પોતાના ઘોડા પરથી) પટકાઈ પટકાઈ મરે છે, ને એની સ્ત્રીઓ-બીબીઓ કલ્પાંત કરવા લાગે છે.]




જૂને હળ જૂતે નહિ, કે ઘાતીયા ઘડે

કીધલ લૈ કડે, સરઠું લેવા સોંડાઉત !






[ વેજાજીના ત્રાસથી જૂનાગઢની જમીનમાં હળો, જૂતી શકતાં નથી. આખી સોરઠ એણે સોંડાજીના પુત્રે કબજે કરી લીધી છે.]

